
PROSJEKT

   Rute 13




Fylkeskommunen i

Rogaland

Hordaland 

Sogn og fjordane

Høyring av forslag til klassifisering av andre riksvegar ved gjennomføring av forvaltningsreformen.

I/S Fjordvegen er kjende med at Statens vegvesen  Vegdirektoratet i brev datert 19.09.08 har sendt på høyring forslag til klassifisering av andre riksvegar ved gjennomføring av forvaltningsreformen. Endringa er planlagt gjennomført med verknad frå 01.01.2010.

I/S Fjordvegen er ikkje høyringsinstans men vi har registrert at fylkeskommunane har fått dokumentet for uttale.  Styret tillet seg med dette å gi sitt syn til kjenne for dei 3 fylkeskommunane Rv 13 går gjennom.

Om IS Fjordvegen.

I/S Fjordvegen er eit interesseselskap for den viktige indre samferdselsåra på Vestlandet – Rv 13 -  som går gjennom 3 fylke,  Rogaland, Hordaland og Sogn og Fjordane. 

Rv 13 Fjordvegen er ei livsnerve for kommunar, næringsliv og den enkelte innbyggjar på strekninga frå Sandnes kommune i Rogaland til Førde kommune i Sogn og Fjordane.

Kort frå høringsutkastet vedr. Rv 13: 

”Rv 13 er i dag stamveg kun på strekninga Jøsendal - Voss og inngår sammen med rv 9 i stamvegrute 4c frå Kristiansand til Voss. Rogaland fylkeskommune mener at rv. 13 har en viktig funksjon også på strekninga mellom Sandnes og Røldal via Ryfylke, der den er viktig for næringsvirksomhet (fiskeoppdrett og Landbruk) og kontaktene med E134. Statens vegvesen mener rv 13 gjennom Ryfylke først og fremst har en regional funksjon og at denne delen derfor bør bli fylkesveg ved gjennomføringa av forvaltningsreformen”.

Uttale frå IS Fjordvegen:

I samband med høyringa av utkast til NTP for 2010 – 2019  sa  I/S Fjordvegen vedr. stamveg:

I Høyringsnotat til Forvaltningsreforma – nye oppgåver til regionane står det mellom anna:

”I tråd med stortingsmeldingen må vegenes interregionale funksjoner

tillegges vekt i vurderingen, men de øvrige riksvegene skal i det vesentligste

overføres til regionene. Når øvrige riksveger skal bli regionveger vil det derfor være behov

for å vurdere eventuell omklassifisering til stamveger av tilknytningsvegene fram

til de nasjonalt viktige knutepunktene. Koplingen til de nasjonale knutepunktene

som blir definert i arbeidet med og Stortingets behandling av Nasjonal

transportplan for perioden 2010-2019, vil være grunnlag for et kriterie for

omklassifisering av øvrige riksveger til stamveger.”

Med bakgrunn i dette ber IS Fjordvegen fylkeskommunane, Vegdirektoratet, Regjering og Storting at Rv 13 får stamvegstatus  (i forlenging av stamveg Rv13 Jøsendal-Voss) som ein indre stamveg på Vestlandet:

· Rv 13 gjennom Ryfylke frå Oanes (knutepunkt Sandnes E 39) i Rogaland til Røldal i Hordaland i knutepunkt med E 134.

· Rv 13 frå E 16 ved Vinje i Hordaland til Vangsnes/Hella/Dragsvik  medrekna Rv 55 slik at ein koplar saman knutepunkta stamvegn Rv 5 i Sogndal og E 39 i Vadheim alle i Sogn og Fjordane. 

Styret for I/S Fjordvegen finn grunn til å gjenta uttalen som blei gitt i samband med NTP, datert 26.03.08. Kriterier som er lagde til grunn for å få status som stamveg, meinar ein i høgste grad er til stades for Rv 13 Fjordvegen. Dette gjeld både ved kopling til godsknutepunkt, nasjonale lufthamner og ved kopling mot byområde.

Samtidig vil vi minna om at dette framlegget til fjordstamveg knyter saman 3 fylke, 3 - 4 regionar med linkar til 5 stamvegknutepunkt.

Styret vil med dette oppmoda den enkelte fylkeskommune om støtte for dette synet i uttalen til Statens vegvesen Vegdirektoratet.

